Kopja Informali ta' Sentenza

QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tal-21 ta' Jannar, 2015

Appell Kriminali Numru. 55/2013

ll-Pulizija

Anthony sive Antoine Rapa

II-Qorti:

1. Rat |-imputazzjonijiet migjuba mill-Pulizija Ezekuttiva kontra Anthony sive
Antoine Rapa, karta ta’ I-identita numru 150769(M), talli:

(1) xi hin matul il-lejl ta’ bejn is-27 u t-28 ta’ Gunju 2002, f'San Giljan,
ikkommetta serq ta’ zewp jet-skis tal-marka Yamaha mill-port tal-kumpless
Portomaso, liema serq hu kkwalifikat bil-hin, lok, mezz, valur u xorta tal-haga
misruga ghad-detriment ta’ Stephen micallef u persuni ohra;

(2) fid-29 ta’ Awwissu u fit-tliet xhur ta’ gabel, xjentement laga’ ghandu jew
xtara hwejjeg misruga, mehuda b’gerq, jew akkwistati b’reat, jew xjentement,
b’kull mod li jkun indahal sabiex ibighhom jew imexxihom;

(3) fl-istess data, lok, hin u cirkostanzi, volontarjament hassar, ghamel hsara
jew gharrag hwejjeg haddiehor, mobbli jew immobbli, u cioe’ ghamel hsara
f'zewg jet-skis, liema hsara jammonta ghal aktar minn Lm500 ghad-dannu ta’
Stephen Micallef u persuni ohra;

(4) fl-istess zmien u cirkostanzi, sabiex jikseb xi vantagg jew benefi¢¢ju ghalih
innifsu jew ghal haddiehor, f'xi dokument mahsub ghal xi awtorita’ pubblika,
xjentement ghamel dikjarazzjoni jew stgarrija dalza, jew ta taghrif falz, billi
wahhal set ta’ numri foloz (S-13576) fuq l-imsemmi jet-ski tal-ghamla Yamaha
(numru ta’ registrazzjoni S-14325);

(5) fil-granet ta’ qabel id-29 ta’ Awwissu 2002 volontarjament ta n-nar lil bini,
gharix, mahzen, hanut, dar ta’ abitazzjoni, bastiment, bacil jew bini iehor izda
meta fil-waqt ma kien hemm ebda persuna hemm gewwa, u dan il-bini, gharix,
mahzen, hanut, dar ta’ abitazzjoni, bastiment, bacil jew bini, kien gieghed
b’mod li ma setax iqabbad hruq f'bini iehor, gharix jew lok iehor, fejn waqt il-
hruqg kien hemm xi persuna hemm gewwa, u dan bi ksur ta’ |-artikolu 318 tal-
Kap. 9 tal-Ligijiet ta’ Malta;

(6) ikkommetta diversi reati/delitti li ghalihom hemm piena ta’ prigunerija fil-
perijodu operattiv tas-sentenza sospiza, liema sentenza hija definittiva u datata
27 ta’ Settembru 2000 moghtija lilu mill-Magistrat Dr. Noel Cuschieri LL.D.

(7) fdawn l-ahhar xhur f'diversi lokalitajiet f'dawn il-Gzejjer, b’diversi atti
maghmulin ukoll jekk fi zminijiet differenti, li jiksru |-istess disposizzjonijiet tal-
ligi u li gew maghmula b’risoluzzjoni wahda, u cioe’:

1. ghamel uzu mill-imsemmi jet-ski (S-14325) meta dan ma kienx kopert
b’licenzja mahruga mill-Awtorita” Marittima u meta ma kienx kopert
b’polza tal-assigurazzjoni;

2. ghamel falsifikazzjoni jew ghamel uzu minn dokument iehor falsifikat
billi hassar u biddel il-Hull Number tal-jet-ski tal-ghamla Yamaha
(numru tar-registrazzjoni S-14325);

3. ghamel falsifikazzjoni jew ghamel uzu minn dokument ichor falsifikat
billi uza set ta’ numri ta’ registrazzjoni foloz (S-13576);

(8) sar recidiv ai termini tal-artikoli 49, 50 u 289 tal-Kodici Kriminali Kap. 9 tal-
Ligijiet ta’ Malta, b’diversi sentenzi moghtija lilu mill-Qrati ta’ Malta
diversament preseduti, liema sentenzi saru definittivi u ma jistghux jigu
mhassra jew mibdula;

2. Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali tad-29 ta’ Jannar 2013 li permezz taghha dik il-Qorti sabet lill-
imsemmi Anthony sive Antoine Rapa hati tar-reat ta’ ricettazzjoni u talli sar
recidiv u, wara li rat l-artikoli 334, 49, 50, u 289 tal-Kap. 9 tal-Ligijiet ta’ Malta,
ikkundannatu sena u nofs prigunerija. Inoltre, a tenur ta’ I-artikolu 533 ta’ I-
istess Kap. 9, ikkundannatu ghall-hlas ta’ I-ispejjez peritali ammontanti ghal
381.82. Ma sabitux hati ta’ lI-imputazzjonijjiet I-ohra u minnhom illiberatu;

3. Rat ir-rikors ta’ appell ta’ I-imsemmi Anthony sive Antoine Rapa pprezentat
fit-8 ta’ Frar 2013 |i permezz tieghu talab |i din il-Qorti thassar u tannulla s-
sentenza appellata billi tiddikjaraha nulla jew, alternattivament u
subordinatamet ghat-talba precedenti, tikkonfermaha f'dawk il-partijiet i
[liberatu minnhom u thassarha u tirrevokaha f'dawk il-partijiet fejn sabitu hati
ta’ l-imputazzjoni ta’ recidiva bl-addebitu tar-recidiva u tilliberah mill-htija
taghhom, u sussidjarjament f'kaz ta’ konferma tal-htija bhall-ewwel Qorti,
tvarjaha in kwantu li tipprovdi ghal piena aktar miti u idoneja fi¢-Cirkostanzi;

4. Rat l-atti kollha tal-kawza; rat il-fedina penali aggornata ta’ l-appellant
esebita mill-prosekuzzjoni b’ordni ta’ din il-Qorti; semghet it-trattazzjoni;
ikkunsidrat:

5. L-aggravji ta’ l-appellant huma s-segwenti: (1) in-nullita® tas-sentenza
appellata; (2) ma setax jinstab hati ta’ l-addebitu ta’ recidiva; (3) minghajr
pregudizzju ghall-ewwel aggravju, ma setax jinstab hati tar-reat ta’
ricettazzjoni.

6. B'referenza ghall-ewwel aggraviju, |-appellant jirreferi ghall-artikolu 382 tal-

Kap. 9 tal-Ligijiet ta’ Malta li jipprovdi li meta |-Qorti taghti s-sentenza kontra I-
imputat, ghandha tghid il-fatti li taghhom dan ikun gie misjub hati, taghti I-
piena u ssemmi l-artikolu tal-Kodic¢i Kriminali jew ta’ kull ligi ohra li tkun
tikkontempla r-reat. Skond l-appellant, I-ewwel Qorti ma osservatx strettament
il-vot tal-ligi u ghaldaqgstant is-sentenza appellata ghandha tithassar.

7. Issa, fis-seduta tat-3 ta’ Marzu 2014 quddiem din il-Qorti diversament
presjeduta, gie verbalizzat mid-difiza (1) li t-talba ghall-proroga f'pagna 213
tal-process mhijiex dekretata, u (2) li I-imputazzjoni (g) fin-nota ta’ rinviju ghall-
gudizzju (fol. 377) I-ewwel Qorti ma tatx decizjoni dwarha.

8. Kwantu ghall-ewwel punt imgajjem mid-difiza, dan hu aggravju
kompletament estraneju ghall-aggravji migjuba fir-rikors ta’ appell. Hija
gurisprudenza ormai pacifika li I-Qorti ta’ I-Appell ma tistax tiehu konjizzjoni ta’
ragunijiet ta’ I-appell, ossia aggraviji, li ma jkunux gew imsemmija fir-rikors ta’
appell. Dan johrog ¢ar minn dak li jipprovdi s-subartikolu (1)(b) ta’ I-artikolu
419 tal-Kodici Kriminali li tali rikors, “barra mill-indikazzjoni komuni ghall-atti
gudizzjarji, ghandu jkun fih, taht piena ta’ nullita - (b) ir-ragunijiet tal-appell”.

9. Fi kwalunkwe kaz, is-subartikolu (3) ta’ I-artikolu 428 tal-Kap. 9 tal-Ligijiet ta’
Malta jipprovdi: “Jekk il-qorti superjuri ssib li I-qorti inferjuri, ghad li
kompetenti biex tisma’ I-kaz, iddikjarat li ma kinitx hekk kompetenti,
ghandha thassar is-sentenza, u tiddecidi I-kawza fuq il-mertu. L-istess isir
meta |-qgorti superjuri ssib li nkisret jew li ma saritx xi formalita li trid il-ligi

taht piena ta’ nullita, jew li tkun xort’ohra sostanzjali.” (sottolinear ta’ din il-
Qorti).

10. Fis-26 ta’ Dicembru 2002 I-Avukat Generali pprezenta rikors a tenur ta’ |-
artikolu 432 tal-Kap. 9 tal-Ligijiet ta’ Malta fejn talab li I-Qorti Kriminali
ttawwallu z-zmien biex jiddeciedi jekk ghandux igib ‘il quddiem Att ta’ Akkuza.
Is-subartikolu (1) ta’ I-imsemmi artikolu 432 jipprovdi:

“L-Avukat Generali ghandu z-zmien ta’ xahar biex jipprezenta l-att ta’ akkuza, illi jibda
jghodd minn dak inhar li jir¢ievi l-atti imsemmijin fl-ahhar artikolu gabel dan. Dan iz-
zmien ghandu, fuq talba tal-Avukat Generali, jigi mgedded mill-qorti ghal hmistax-il jum
iehor, u, eghluq dan iz-zmien, mill-President ta’ Malta ghal hmistax-il jum iehor, u, meta
|-fatt ikun tali illi biex tinstab ix-xorta sewwa tar-reat ikun mehtieg bil-fors li jghaddi

|”

zZmien aktar twil, ghal dan iz-zmien itwa

11. Jekk |-Avukat Generali jiddeciedi li mhuwiex se jipprezenta Att ta’ Akkuza
f'dan l-istadju, huwa jibghat I-atti tal-kumpilazzjoni lura lill-Qorti tal-Magistrati
bhala Qorti Istruttorja skond I-artikolu 405 tal-Kap. 9 tal-Ligijiet ta’ Malta sabiex
dik il-Qorti “taghmel mistogsijiet ohra lix-xhieda li jkunu ga nstemghu jew

tisma’ xhieda godda”. Dan isir jew fit-terminu ta’ xahar jew fit-terminu
mgedded.

12. Ir-rikors li pprezenta |-Avukat Generali ghat-tigdid taz-zmien jinsab a fol.
213 ta’ |-atti tal-kumpilazzjoni. Minn ezami ta’ dan ir-rikors, ma jirrizultax li gie
dekretat. Inoltre minn tfittxija li saret fl-arkivji tar-Registru Kriminali ma nstab |-
ebda original iddekretat (ara xiehda tad-deputat registratur Josephine Agius
fis-seduta tal-21 ta’ Novembru 2014). Dan ifisser illi z-zmien rikjest mill-Avukat
Generali ma giex imgedded, u ghalhekk, meta ntbaghtet in-nota ta’ rinviju tad-
9 ta’ Jannar 2003 lill-Qorti tal-Magistrati (Malta) bhala Qorti Istruttorja, din
intbaghtet tardivament, cioe' wara z-zmien ta’ xahar li I-Avukat Generali kellu
sabiex jipprezenta Att ta’ Akkuza. Dan huwa nuqqgas sostanzjali u ghaldagstant
din il-Qorti, bis-sahha ta’ [-imsemmi subartikolu (3) ta’ I-artikolu 428 tal-Kap. 9
tal-Ligijiet ta’ Malta, sejra thassar is-sentenza appellata u tiddeciedi I-kawza hi
fuqg il-mertu.

13. F'dawn i¢-cirkostanzi m’hemmx lok li tikkunsidra t-tieni punt imsemmi mid-
difiza fis-seduta tat-3 ta’ Marzu 2014 (ara para. 7 supra).

14. Ghal dawn il-motivi, din il-Qorti thassar is-sentenza appellata u tghaddi
biex tiddeciedi |-kawza hi fuq il-mertu wara li tisma’ s-sottomissjonijiet finali
tal-prosekuzzjoni u tad-difiza.

< Sentenza Finali >

